CYNGOR  CYMUNED  TRAWSFYNYDD  COMMUNITY  COUNCIL
 



COFNODION  O’R  CYFARFOD  A  GYNHALIWYD  AR  7  CHWEFROR  2024

Yn bresennol:		Y Cadeirydd Hefin W. Jones. 
 
Y Cynghorwyr:	Llywarch Davies, Helen W Jones, A Huw Jones, Keith O’Brien, Aron Roberts, Enid Roberts, Idwal Williams.

Hefyd yn bresennol:	Karen Hughes (Swyddog Ariannol)
			Lona Williams

Ymddiheuriadau   	Richard Davies, Elfed Wyn ap Elwyn, Elfed Roberts (Cynghorydd Sir).


2363 - COFNODION

Cyflwynwyd, cadarnhawyd a llofnodwyd cofnodion 10 Ionawr 2024 fel rhai cywir gan y Cadeirydd.  


2364 - MATERION YN CODI O’R COFNODION

1401(3b) a 2191(1) - Garej Lôn – Derbyniwyd ebost gan PC Elliw Roberts yn adrodd bod cyfarfod aml-asiantaeth yn cael ei drefnu ar gyfer y 15fed Chwefror.  Cytunodd y Cynghorydd Enid Roberts i fynychu y cyfarfod.

1774(4) - Gardd Sylvia Crowe, Sgwar y Ddraig a’r Adeilad Man Gwylio – Nid oedd adroddiad pellach.

1842(2) a 1878(7) a 2024(4) - Cyflymder a Goleuadau Stryd Bronaber/ Damweiniau ar ffordd A470/A4212 – Gan nad oedd yn bosib i’r Cynghorydd Elfed Roberts fynychu y cyfarfod nid oedd adroddiad pellach.  Cytunwyd gofyn iddo gysylltu gyda’r Cynghorydd Huw Jones.

1962(1) a 2138 - Adeiladau Cyhoeddus y Pentref – Adroddwyd y bydd y cais yn cael ei gyflwyno yn enw Pwyllgor y Neuadd ac nid y Cyngor Cymuned.  Mae y Cynghorydd Idwal Williams fel Ymddiriedolwr gyda mynediad defnyddiwr i gyfrif y Comisiwn Elusennau ar gyfer y Neuadd (524302).  

2068(2) - Mynwent Pen Cefn – Adroddwyd bod Eric Edwards wedi anfon nifer o gopiau o ohebiaeth oedd wedi eu hanfon i’r asiantaethau perthnasol.  Yr oedd hefyd wedi amgau rhestr yn nodi enwau arolygwyr ystlymod.  Adroddodd y Swyddog Ariannol ei bod wedi anfon ebost i Chris Hall i ofyn a fyddai yn fodlon gwneud archwiliad ystlumod ar ran y Cyngor ac yr oedd yn aros am ateb.  Cytunwyd gofyn i Eric Edwards a fyddai yn fodlon paratoi cynlluniau manwl o’r safle.

2085(3) - Llys Ednowain – Adroddodd y Cadeirydd bod y darpar brynwr wedi cysylltu i gadarnhau bod y morgais mewn lle.

2099(6) - Marciau Gwyn y Pentref/Maes Parcio Bryn Glas – Mae Andrew Gregson wedi cadarnhau ei fod yn fodlon cyfarfod ac am gynnig dyddiadau cyfleus.  Yr oedd hefyd wedi gofyn am fanylion y materion sydd angen trafod a cytunwyd trafod marciau gwyn y pentref, marciau gwyn y maes parcio a marciau gwyn maes parcio Bryn Glas.

2229(7) - Lloches Bws Ty Gwyn – Adroddwyd nad oedd y lloches bws wedi ei osod ar y 17 Ionawr fel yr addawyd gan Cyngor Gwynedd.  Yn y cyfamser mae scaffold wedi ei osod yn ol ar rhif 7 ac mae y Swyddog Ariannol wedi bod mewn cysylltiad a Rhian Williams Cyngor Gwynedd i adael iddi wybod ac hefyd wedi gofyn os ydi yn bosib gosod panel ychwanegol ar y lloches, fel y gwnaethpwyd ar un Maes Gwyndy i arbed defnyddwyr rhag y tywydd.  Derbyniwyd gwybodaeth y bydd y scaffold wedi ei dynnu i lawr erbyn diwedd y mis.  
2247(2) - Meinciau Gardd Salem – Adroddodd y Cynghorydd Enid Roberts ei bod wedi methu cysylltu gyda David Owen a bydd yn ceisio eto. 

2252(3) - Cofeb Hedd Wyn (Naomi Jones Awdurdod Parc Cenedlaethol Eryri) - Nid oedd adroddiad pellach.  

2255(1) - Pont Troed Llyn Trawsfynydd – Adroddwyd bod y 2 faner wedi cyrraedd a cytunwyd gosod un (lleoliad i’w gadarnhau) yn barhaol a cynnig y faner arall ar fenthyg i unrhyw un sydd ei hangen e.e. mudiadau lleol, yr ysgol ayb.  Cytunwyd gadael y ddeiseb yn y siopau ac ar y we tan y cyfarfod nesaf.  Adroddodd y Cynghorydd Keith O’Brien ei fod wedi trefnu mynd i’r archifdy gydag Angharad Rayner Cyfarwyddwr Safle Trawsfynydd ac Elin Parry Jones Swyddog Cyfathrebu NRS Trawsfynydd a Wylfa.  Adroddodd hefyd fod Bill Hamilton Pennaeth Materion Cyhoeddus NRS wedi cysylltu gydag ef i ddweud ei fod yn arwain tîm sydd yn edrych i mewn i ffynhonellau ariannu ar gyfer y bont ond bod hyn yn cael ei wneud yn foesol ac nid yn gyfreithiol.  Derbyniwyd ebost gan Elin Parry Jones yn adrodd nad oes penderfyniad wedi ei wneud eto parthed y bont ond bod NRS yn gweithio trwy amryw o opsiynau â all gefnogi y gymuned.  Cytunwyd anfon ebost i ddiolch iddi am y gwybodaeth ac i’w gwahodd i gyfarfod y Cyngor unai mis Mehefin neu Gorffennaf.

2321(2) - Camperfan yn y Maes Parcio – Cytunwyd anfon ebost pellach i Cyngor Gwynedd.

2321(6) - Cae Chwarae Ty Llwyd – Cadarnhawyd bod y rhestr offer Huws Gray wedi ei basio ymlaen i Gwasanaethau Tir
a Choed.  Gan bod angen prynnu yr offer cyn diwedd Mawrth 2024, cytunwyd gofyn i Gwasanaethau Tir a Choed 
gysylltu gyda MITIE mor fuan a phosib.

2327(2) - Sedd Wâg - Adroddwyd nad oes cais ffurfiol wedi ei dderbyn.

2333(4) - Caeau Chwarae Cefn Gwyn a Maesgwyndy - Gan nad oedd yn bosib i’r Cynghorydd Elfed Roberts fynychu y cyfarfod nid oedd adroddiad pellach.

2333(11) - Ffordd tu cefn i 1-6 Bro Prysor - Derbyniwyd ebost gan Adra yn cadarnhau bod y mater wedi ei anfon ymlaen i’w Adran Cwynion.

2334(1) - Gwefan y Cyngor - Derbyniwyd 3 esiampl o wefan gan Gwe Cambrian a cytunwyd ar esiampl rhif 1.  
Y Swyddog Ariannol i gysylltu i gadarnhau y dewis.

2335(2) - Polisi Claddu Lleol – Derbyniwyd llythyr cwyn gan unigolyn lleol yn nodi ei anfodlonrwydd nad oedd caniatad 
wedi ei roi i gladdu ei diweddar chwaer ym Mynwent Pencefn oherwydd y rheolau sydd mewn grym yn caniatau 
claddedigaethau lleol yn unig.  Yr oedd sawl pwynt wedi ei nodi yn y llythyr ond nid oeddynt i gyd yn hollol gywir.  
Cytunodd y Cadeirydd i ysgrifennu i egluro y sefyllfa iddo.

2349 - Clerc - Cytunwyd penodi Lona Williams yn Glerc i’r Cyngor, bydd yn dechrau y swydd ar y 1 Mawrth 2024. 

2360(2) - Bancio Ar-lein – Adroddodd y Swyddog Ariannol nad oedd wedi cael cyfle i agor y cyfrif hyd yma, ond mae y mater mewn llaw. 

2362(2) - Polisi Cyfieithu y Cyngor – Derbyniwyd ateb gan Mel ap Owain Un Llais Cymru yn adrodd yn dilyn etholiadau yn 2022, yr oedd wedi cysylltu a Chomisiynydd y Gymraeg ac wedi cael ar ddeall y byddai'n rhaid i Gyngor ddarparu a thalu am gyfieithu.   Adroddwyd bod 5 Cyngor yn ardal Tudweiliog wedi dod at eu gilydd a bod yn rhaid i’r sawl sydd angen cyfieithydd dalu am y gwasanaeth ei hun.  Cytunwyd cysylltu â Chomisiynydd y Gymraeg i wneud ymholiadau pellach.

2362(3) - Ty’n Ffridd - Adroddwyd bod y cwynion wedi eu pasio ymlaen i Awdurdod Parc Cenedlaethol Eryri a bod y mater yn cael ei ddilyn i fyny ganddynt.

2365 - GOHEBIAETH

(1)	Yr oedd y Cynghorydd Elfed Roberts wedi derbyn gwybodaeth ar ebost gan Fferyllwyr Llŷn bod Rowlands Pharmacy yn bwriadu cau fferyllfa y pentref ar y 30 Ebrill 2024.  Yr oedd y Bwrdd Iechyd wedi gofyn i Fferyllwyr Llŷn a fyddai ganddynt ddiddordeb agor fferyllfa yn y pentref.  O ganlyniad yr oedd y Cadeirydd, y Cynghorydd Elfed Roberts, cynrhychiolydd o Fferyllwyr Llŷn a darpar brynwr Llys Ednowain wedi cyfarfod ar y 3 Mawrth.  Yn dilyn y cyfarfod mae darpar brynwr Llys Ednowain wedi cadarnhau y byddai yn fodlon i Fferyllwyr Llŷn agor fferyllfa yn seler Llys Ednowain.  Diolchwyd i’r Cadeirydd a’r Cynghorydd Elfed Roberts am drefnu a mynychu y cyfarfod ar fur rybudd ar fater pwysig iawn i’r gymuned.
	

2366 - ADRODDIAD ARIANNOL

(1)	Derbyniwyd a chadarnhawyd yr adroddiad ariannol a gyflwynwyd gan y Swyddog Ariannol.


2367 - MATERION I’W TRAFOD AR Y PRYD

(1)	Cytunodd y Cadeirydd, y Cynghorydd Enid Roberts a’r Swyddog Ariannol i glirio dogfennau y Cyngor o Llys Ednowain.

(2)	Safle bws Maes Gwyndy - Adroddwyd bod y bws yn aros tu allan i Ty’n Ffridd ac nid gyferbyn a’r lloches bws. 
	Cytunwyd y dylid cysylltu gyda Chyngor Gwynedd.

(3)	Byrddau Dehongli o amgylch y Llyn - Adroddwyd bod y byrddau dehongli wedi disgyn.  Cytunwyd y dylid cysylltu gyda Chyngor Gwynedd gan mai nhw ddaru eu gosod yn wreiddiol.

[bookmark: _GoBack](4)	Ffordd o’r Chalets Bronaber i Penstryd - Adroddwyd bod nifer fawr o dyllau yn y ffordd a bod dwr yn ffrydio o’r tyllau ac yn llifo i lawr y ffordd.  Cytunwyd y dylid cysylltu gydag Adrian Williams Cyngor Gwynedd.

(5)	Rhoddion Ariannol - Cytunwyd cynyddu uchafswm y rhoddion ariannol i fudiadau lleol yn unig o £100 i £150 o mis Mawrth 2024.


Nid oedd materion ar gyfer y cyfarfod nesaf.


2367 – ADRODDIADAU O’R CYFARFODYDD YN YSTOD Y MIS

(1)	Yr oedd y Cynghorydd Idwal Williams wedi mynychu cyfarfod o Lywodraethwyr Ysgol Bro Hedd Wyn a derbyniwyd yr adroddiad a gyflwynwyd ganddo.  Ar hyn o bryd mae 56 o blant yn mynychu yr ysgol.



CYFARFOD NESAF 6 MAWRTH 2024



